
Bwrsariaeth Gelf – Barbara E Thomas

Pwrpas y Fwrsariaeth a Phwy all Ymgeiso?
Mae’r fwrsariaeth hon wedi’i sefydlu i gefnogi myfyrwyr israddedig sy’n astudio Celf neu feysydd cysylltiedig megis dylunio, tecstiliau, cerameg, ffasiwn ac ati, trwy gyfrwng y Gymraeg, mewn sefydliadau addysg uwch yng Nghymru. Bydd y nawdd yn galluogi’r myfyriwr llwyddiannus i brynu deunyddiau celf hanfodol — megis paent, papur, defnyddiau, offer printio, neu unrhyw adnoddau creadigol eraill — er mwyn cefnogi eu gwaith ymarferol a’u datblygiad artistig yn ystod eu cwrs. 

Cyd-destun y Fwrsariaeth
Bydd y fwrsariaeth hon yn cael ei chyflwyno yn flynyddol gan y Coleg Cymraeg Cenedlaethol, yn sgil derbyn rhodd hael gan Barbara Thomas. 
Ganwyd Barbara E Thomas ym Mhenmachno ac ar ôl amser yn Ysgol Ramadeg Llanrwst ac Ysgol Sir Ffestiniog aeth ymlaen i wneud gradd mewn tecstilau a ffasiwn ym Mhrifysgol Loughborough, a chwrs ôl-radd ym Mhrifysgol Manceinion. Aeth i weithio fel cynllunydd i un o gwmnïau gwau mwyaf Ewrop yng Nghaerlŷr ac yna i ganolfan gynllunio ryngwladol yn Llundain a threulio peth amser yn Capetown, De Affrica. Bu yn ddarlithydd gwau ym Mhrifysgol Derby lle bu’n flaenllaw yn natblygiad cynllunio â chyfrifiaduron cyn symud i faes dysgu ac addysgu a chael ei phenodi yn brif diwtor yn y Brifysgol. Symudodd i weithio ar brosiect cenedlaethol dros dro yng nghanolfan bwnc Celf, Dylunio a’r Cyfryngau o’r Academi Addysg Uwch fel datblygydd cenedlaethol Celf a Dylunio. Yn 2003/4 gweithiodd gyda’r Ganolfan Addysg Uwch (rhagflaenydd y Coleg) i sicrhau fod y Gymraeg yn cael sylw penodol yn yr Academi.  Tra yn ei swydd fel Prif Ddarlithydd a Dirprwy Bennaeth Adran Celf a Dylunio ym Mhrifysgol Bolton, datblygodd rwydwaith (North West Network) o staff Addysg Uwch ac Addysg Bellach ac arwain prosiectau yn ymwneud ag ymchwil i hybu dysgu a phrofiadau myfyrwyr a chyflwyno'r canfyddiadau yn rhyngwladol ac mewn cyhoeddiadau. Bellach mae’n gweithio rhan amser fel ymgynghorydd addysg uwch â phrofiad mewn adolygu ac arholi allanol, yn adolygydd ac achredwr i Ymlaen Addysg Uwch (AdvanceHE), yn brif gymrawd gyda AdvanceHE ac â chymrawd bywyd gyda Chymdeithas Frenhinol y Celfyddydau (RSA) ac yn hybu gwaith RSA Cymru yn y Gymraeg.

Gwerth ac Amodau’r Fwrsariaeth
Bwriedir dyfarnu hyd at 2 bwrsariaeth pob blwyddyn, fydd yn werth £500 yr un.  Bydd yr ymgeiswyr llwyddiannus yn derbyn y taliad yn Awst 2026. Bydd disgwyl i’r myfyrwyr ddefnyddio’r nawdd hwn o fewn blwyddyn academaidd i’r dyfarniad.
Bydd disgwyl i'r myfyrwyr gyflwyno tystiolaeth o’r gwaith sydd wedi ei greu yn defnyddio’r nawdd hwn, ar ffurf lluniau a/neu fideos, ac ysgrifennu blog (rhwng 400-500 gair) i'r Coleg, o fewn y flwyddyn. Bydd hawlfraint y gwaith yn eiddo i'r ymgeisydd ond bydd gan y Coleg yr hawl i ddefnyddio neu gyhoeddi'r gwaith mewn print neu ar-lein at bwrpas cyhoeddusrwydd y Coleg.

Proses Ddyfarnu a Chyhoeddi Enillwyr
Bydd Panel a drefnir gan y Coleg yn dyfarnu’r Fwrsariaeth hon, ac fe fydd yr ymgeiswyr buddugol yn cael eu cyhoeddi yn flynyddol.
Er mwyn ymgeisio am y fwrsariaeth hon, bydd angen cwblhau’r ffurflen gais isod.






Ffurflen Gais Bwrsariaeth Gelf Barbara E Thomas 
Dylid cyflwyno’r ffurflen gais hon i Gwobrau@colegcymraeg.ac.uk erbyn canol dydd, 30 Ebrill 2026.
Manylion Personol yr Ymgeisydd

	Enw Llawn
	

	Cyfeiriad E-bost
	

	Dyddiad Geni
	

	Prifysgol 
	

	Cwrs Gradd
	

	Ydych chi’n cwblhau cyfran o’ch astudiaethau Prifysgol trwy gyfrwng y Gymraeg?
	



Astudiaethau

	Amlinellwch eich diddordeb pennaf yn y maes Celf a Dylunio, pa fath o gyfrwng ydych chi’n hoffi ei ddefnyddio?

	

	Amlinellwch pa dechnegau neu ymarferwyr sydd yn eich ysbrydoli a pham?

	


	Nodwch at ba ddefnydd y byddwch yn defnyddio’r nawdd hwn, a sut bydd yn cefnogi eich astudiaethau? 
	





	Atodwch uchafswm o 4 llun gyda'r ffurflen gais hon yn dangos eich gweithiau creadigol diweddaraf.
Nodwch deitl i bob un fan hyn;

